
Illoqarfigisaq qimallugu erniartortartut ilaqutaasalu, unammillernartumik atugarisaat 

pillugit qulaajaanermik iliuusissatullu pilersaarummik suliaqaqqullugit 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Iliuusissatut pilersaarut UKA2024-p aallartinnginnerani 

saqqummiunneqarsimassaaq. 

(Inatsisartunut ilaasortaq Mikivsuk Thomassen, Inuit Ataqatigiit ) 

 

 

Akissuteqaat 

(Meeqqanut, Inuusuttunut, Ilaqutariinnut Peqqissutsimullu Naalakkersuisoq) 

 

 

Aappassaaneerneqarnera 

 

Aalajangiiffigisassatut siunnersuummik suliaqarnermut atatillugu Ilaqutariinnermut Peqqissutsimullu 

Ataatsimiititaliap sulilluarsimaneranut Naalakkersuisut qujapput.  

 

Maluginiarneqarpoq piffissaliunneqartoq eqqarsaatigalugu  aalajangiiffigisassatut siunersuummi 

siulliulluni allassimasoq atornagu ataatsimiititaliaq sivikinnerusumik piffissaliilluni allannguutissatut 

siunnersuummik saqqummiussaqarmat. 

 

Naalakkersuisut pingaartippaat inuiaqatigiit toqqissisimanartumit atugaqarlutik inuunermi 

aallartilluarnissaat. Taamaattumik Naalakkersuisut misissuinermik, ernisarnermik sulialinni 

ineriartortitsinissamut takussutissiisussamik aallartitsipput, taakkuuppullu siunissaq eqqarsaatigalugu 

peqqinnissaqarfimmi ernisarfiup pilersaarusiorfiginerani  aaqqissuussiffigineranilu 

ilanngussiffiusinnaasut. 

 

Naggasiullugu ilanngunneqassaaq suliassaqarfimmut tassunga tunngatillugu Naalakkersuisut 

Ilaqutariinnermut Peqqissutsimullu Ataatsimiititaliamik qanimut suleqatiserivai.   

 

 

 

 


